
Сенатнинг ўн бешинчи 
ялпи мажлиси 28-29 май куни 
ўтказилади.

* * *

Европа Иттифоқининг Мар-
казий Осиё бўйича махсус ва-
кили Питер Буриан мамлакати-
мизга ташрифи доирасида бир 
қатор учрашувлар ўтказди.

* * *
Ўзбекистон Республикаси 

Таш қи ишлар вазири Абдулазиз 
Комилов Россия Федерацияси-
нинг Фавқулодда ва Мухтор Эл-
чиси Олег Малгиновни қабул 
қилди.

* * *

25 май куни Термиз шаҳри-
да Афғонистон ҳукумати ва 
ишбилармон доираларининг 
Ўзбекис тонга ташрифи даво-
мида Ўзбекистон бош вазири 
ўринбосари – инвес тициялар 
ва ташқи савдо вазири Сардор 
Умрзоқов Афғонистон прези-
денти администрацияси раҳба-
ри Муҳаммад Шокир Коргар 
билан музокаралар ўтказди.

* * *
Ўзбекистон Республикаси 

«Ҳунарманд» уюшмаси раи-
си Улуғбек Абдуллаев Туркия 
Савдогарлар ва ҳунармандлар 
конфедерацияси президенти 
Бендеви Паландўкен билан 
Zoom дастури орқали онлайн 
мулоқот қилди.

* * *
Ўзбекистон Бадиий 

академия сининг Икуо Хираяма 
халқаро маданият карвон са-
ройида Ўзбекис тонда Япония 
маданияти кунлари бўлиб ўт-
моқда.

* * *

Марказий Осиё халқаро 
 институти ва ЮНEСКОнинг Ўз-
бекистон Республикасидаги 
ваколатхонаси ҳамкорлигида 
«Марказий Осиёда сув маса-
лалари бўйича минтақавий 
ҳамкорликни мустаҳкамлаш» 
мавзусида халқаро илмий-ама-
лий конференция бўлиб ўтди.

* * *

Бухорода жорий йилнинг 28-
30 май кунлари халқимизнинг 
бебаҳо меросини дунёга кўз-кўз 
этувчи анъанавий «Ипак ва зи-
раворлар» фестивали бўлиб 
ўтади.

Интернет хабарлари
асосида тайёрланди.

меҳнат муносабат ла  ри 
бўйича ўзингизни 

қизиқтирган
бар ча масалалар

юза  сидан
 мурожаат 

йўллашингиз
мумкин.

Юридик клиника 
14 та ҳудудий 

бирлашмада ҳам 
фаолият кўрсатмоқда. 

Бу ерда барча 
фуқароларга бепул 

юридик хизмат
кўрсатилади.

Меҳнат муносабатлари, 
айниқса, мажбурий

 меҳнат билан 
боғлиқ масалалар 
Ўзбекистон касаба

уюшмалари
Федерациясининг 

доимий эътиборида!

12-11

Келгуси сонларда ўқинг...

нон нега 
меъдага 
тегмайди?

Хусусан, олий таълим муассасаларида таҳсил 
олаётган ижтимоий ҳимояга муҳтож, иқти-
дорли талабаларни қўллаб-қувватлаш мақса-

дида «Касаба уюшмалари стипендияси» таъсис эти-
либ, унга кўра, танлаб олинган талабаларга меҳнатга 
ҳақ тўлашнинг энг кам миқдорининг 1,75 барава-
рига тенг стипендия тўлаб бериш йўлга қўйилмоқда. 

Касаба уюшмалари аъзоларининг ижтимо-
ий-иқтисодий, ҳуқуқий манфаатларини ҳимоя қи-
лишда фаоллик кўрсатиб келаётган ёш ходимлар, бо-
лаликдан ногирон бўлган ёки етим, ижтимоий ҳимояга 
муҳтож 1 нафар ёш ишловчи ходимни соғломлашти-
риш учун бепул йўлланма ажратилиши белгиланди. 
Меҳнат муҳофазаси ва хавфсизлиги бўйича жамоат-
чилик назоратини ташкил этиш юзасидан республика 
кўрик-танлови доирасида «Меҳнат муҳофазаси бўйи-
 ча ёш мутахассис» номинацияси ўтказилди. «Ёшлар 
дафтари»га кирган, ижтимоий ҳимояга муҳтож ёшлар-
нинг 50 нафари Самарқанд вилоятига саёҳатга олиб 
борилди. 

Амалга оширилаётган чора-тадбирлар ёшларда 
ватанпарварлик, юрт тараққиётига дахлдорлик туй-
ғуларини юксалтиришга муносиб ҳисса қўшишига 
шубҳа йўқ. 

Бахтиёр ИСМОИЛОВ, 
Ўзбекистон касаба уюшмалари Федерацияси 

Хоразм вилояти кенгаши раисининг 
ёшлар масалалари бўйича маслаҳатчиси

Меҳнат кодексининг 7-мод-
дасида мажбурий меҳнат, 
яъни бирон бир жа-

зони қўллаш билан таҳдид қилиш 
орқали (шу жумладан, меҳнат ин-
тизомини сақлаш воситаси тариқа-
сида) иш бажаришга мажбурлаш 
тақиқланиши белгиланган.

Мажбурий меҳнатга жалб қи-
лиш «Маъмурий жавобгарлик 
тўғрисида»ги кодекснинг 51-мод-

дасига асосан, базавий ҳисоблаш 
миқдорининг 50 бараваридан 100 
бараваригача миқдорда жарима 
солишга сабаб бўлади. Худди шун-
дай ҳуқуқбузарлик вояга етмаган 
шахсга нисбатан содир этилган 
бўлса, базавий ҳисоблаш миқдо-
рининг 70 бараваридан 100 бара-
варигача миқдорда жарима, агар 
ушбу ҳаракат маъмурий жазо қўл-
ланилганидан кейин содир этилган 

бўлса, БҲМнинг 100 бараваридан 
150 бараваригача миқдорда жа-
рима ёки 2 йилгача муайян ҳуқуқ-
дан маҳрум қилиш ёхуд 2 йилгача 
ахлоқ тузатиш ишлари билан жа-
золанишга олиб келиши мумкин.  

Айни пайтда Фарғона вилоятида 
мажбурий меҳнатнинг олдини олиш 
ва иш вақтига риоя қилиш мақса-
дида ташкилот ва муассасаларда 
мониторинг ишлари бошланди. Бун-
дан кўзланган мақсад эса мажбурий 
меҳнатнинг олдини олиш ва унга 
йўл қўймасликдир.  

Феруза АБДУЛЛАЖОНОВА,
Ўзбекистон касаба уюшмалари 

Федерацияси 
Меҳнат инспекциясининг 

Фарғона вилояти бўйича меҳнат 
ҳуқуқ инспектори

фидойиликни талаб 
қиладиган касб етти ўлчаб, бир 

кесайлик
ёхуд янги алифбомиз ҳақидаги эски ўйлар

Шу йилнинг октябрь ойида юртимизда ўтади-
ган Президент сайловлари нафақат мамлакати-
миз аҳолиси, балки халқаро ҳамжамият учун ҳам 
катта қизиқиш уйғотмоқда. Шу боисдан сиёсий 
партиялар ва жамоатчилик билан биргаликда хо-
рижлик кузатувчилар, халқаро ташкилотлар ҳам 
юртимизда ўтиши кутилаётган ушбу муҳим сиёсий 
жараёнга ўзига хос тайёргарлик кўрмоқда. 

Куни кеча юртимизга 
махсус ташриф би-
лан келган  Европада 

хавфсизлик ва ҳамкорлик 
ташкилотининг Демокра-
тик институтлар ва инсон 
ҳуқуқлари бўйича бюроси  
Эҳтиёжларни баҳолаш мис-
сияси катта маслаҳатчиси 
Алексей Громов бошчили-
гидаги делегация Миллий 
матбуот марказида мамла-
катимиз оммавий ахборот 
воситалари вакиллари би-
лан учрашди. 

Унда делегация аъзолари 
миллий сайлов қонунчилиги, 
киритилаётган янгиликлар 

жамоатчилик томонидан 
қандай қабул қилинаётгани, 
сайлов жараёнларини ёри-
тиш ва кузатишда хорижий  
экспертларнинг иштироки, 
унга журналистларнинг му-
носабати каби масалалар 
билан қизиқди. 

Мулоқот давомида меҳ-
монлар ва иштирокчилар 
ўзаро фикр-мулоҳаза алма-
шиб, келгусида сайлов тизи-
мини такомиллаштиришда 
ҳамкорликда ишлашга тайёр 
эканини билдиришди. 

Зебо НАМОЗОВА,
«Ishonch»

Халқаро делегация 
билан учрашув

Фарғона
вилояти Ҳуқуқ

Касаба уюшмаси ва ёшлар

Мажбурий меҳнат 
жаримаси...

Ходимни ўз ихтиёрисиз хизмат мажбуриятига кирмайди-
ган ҳар қандай иш – ободонлаштириш, мавсумий қишлоқ 
хўжалиги ва қурилиш ишлари, турли тадбирларга жалб қи-
лиш мажбурий меҳнатнинг кўринишларидан бири. Ҳеч ким 
шахс  ни «ишдан бўшатаман», «ойлигини қирқаман», «му-
кофотдан маҳрум қиламан» деган таҳдидлар билан мажбу-
рий меҳнатга жалб қилишга ҳақли эмас. 

Хоразм
вилояти

Ўзбекистон касаба уюшмалари Федера-
цияси Хоразм вилояти кенгаши вилоят-
даги ёшларни қўллаб-қувватлаш мақ-
садида қатор хайрли ишларни амалга 
оширмоқда.

Дахлдорлик 
туйғуси

Тошкент
вилояти Юртим манзаралари

НЕФРИТ КЎЛИГА САЁҲАТ
Бўстонлиқ тумани ҳудудидаги «Угом-Чотқол» миллий боғида 

халқ орасида Нефрит кўли номи билан машҳур кўллар бор.

Ушбу кўллар денгиз 
сатҳидан 1227 метр ба-
ландликда жойлашган, 

бу ноёб табиий сув ҳавзала-
рини Урунғоч кўллари, деб 
ҳам аташади. Кичик Урунғоч 
кўлидаги сувнинг ҳарорати 
7-8 даражадан ошмайди ва 

унда ҳеч қандай жонзот яша-
майди. Узунлиги уч юз эллик 
метр, эни етмиш саккиз метр, 
чуқурлиги ўн метр атрофида. 
Ундан бошқа яна бир Юқори 
Урунғоч кўли ҳам бор. Икки 
кўл бир-биридан катталиги, 
ўлчами билан фарқ қилади. 

Юқори Урунғоч кўли ҳеч қа-
чон қуриб қолмайди. Унинг 
суви феруза тусда ва жуда 
муздай.

«Ishonch»нинг келгуси 
сонларида ушбу кўлларга 
биргаликда саёҳат қила-
миз…

– Айни пайтда «Янгиер» са-
наторийсида дам олмоқдаман, 
– дейди Мирзаобод тумани-
даги 21-мактаб директори Ҳи-
коят Омонбоева. – Мени кўпдан 
бери оёқ оғриғи безовта қилар 
эди. Шифокорларнинг тавсияси 

билан муолажаларни бошлага-
нимга кўп бўлмаган бўлса-да, ўз-
гариш катта.

– Илгари вилоятимизда би-
ронта санаторий йўқ эди, – дейди  
Боёвут туманидаги 11-мактаб ди-
ректори Жўрабек Эгамбердиев. – 
Мана, ниҳоят бизга ҳам шундай 
кўркам ва муҳташам сиҳатгоҳлар 
насиб этди. Бу ишларга бош-қош 
бўлган мутасаддиларга ташаккур. 

– Кўп йиллик фаолиятим да-
вомида дам олиш, даволаниш 
учун  вақт ва имкон топиш қийин 

бўлган, – дейди Гулистон тума-
нидаги 30-мактаб директори Ўк-
там Шербеков. – Масъулларнинг 
ғамхўрлиги туфайли «Янгиер» са-
наторийсида ҳордиқ чиқариш 
насиб этди.

Маълумот ўрнида қайд этиш 
жоиз, йил давомида бу масканда 
344 нафар таълим фидойисини 
бепул соғломлаштириш режа-
лаштирилган.

Шаҳринисо ЖУМАЕВА,
Мирзаобод туманидаги 

1-умумтаълим мактаби директори   

Битирувчилар дастлаб «Жиз-
зах» эркин иқтисодий зо-
насидаги «Jizzax – Kenteks» 

МЧЖга қарашли тўқимачилик 
корхонаси фаолияти билан тани-
шишди. Улар корхонада Швей-
цария, Япония ва Туркиядан кел-
тирилган замонавий дастгоҳлар 
ёрдамида суткасига 30 тонна 
ип-калава тайёрланиши, 985 на-
фар ишчи-ходимларнинг 85 фо-
изини ёшлар ташкил этиши ҳақи-
даги маълумотларга эга бўлишди.

 – Ушбу саёҳатдан кўзлан-
ган мақсад ёшларни тадбиркор-
лик субъектларидаги бўш иш 
ўринларидан бохабар этиш ва 
уларда тадбиркорлик кўникма-
ларини шакллантиришдан ибо-
рат эди, – дейди Тадбиркорлик, 
бизнес ва хизмат кўрсатиш соҳа-
лари ходимлари касаба уюшмаси 
Респуб лика кенгашининг Жиз-

зах вилояти бўйича масъул таш-
килотчиси Мамадали Қулбоев. 

– Шунга кўра, саёҳат давомида 
иштирокчиларга ишлаб чиқа-
риш ва хизмат кўрсатиш, тад-
биркорлик фаолиятини юритиш 
тартиб-қоидалари ҳақида кен-
гроқ тушунчалар беришга ҳара-
кат қилдик.

Битирувчилар «ROISON 
HOME WHITE» қўшма корхонаси, 
«Jizzax-Toshtepa Textile» МЧЖда 
ҳам бўлишди. Тадбир давомида 
уларнинг 3 нафари қўшма кор-
хонада ишлашга таклиф этилди. 
Ўқув даргоҳлари раҳбарлари 
«Jizzax – Kenteks» МЧЖ маъмури-
яти билан ўқувчиларнинг ишлаб 
чиқариш амалиётини шу кор-
хонада ўташ юзасидан келишиб 
олишди. 

Муқимбой ИСМОИЛОВ,
«Ishonch»

Унда «Ботаника санато-
рийси» МЧЖ кутубхо-
начиси Севара Эшонқу-

лованинг «Кутубхоналарда 

мнемотехника усулларидан 
фойдаланиш» мавзусидаги 
маърузаси энг қизиқарли ва 
долзарб маъруза деб топилди. 

Ёритилган мавзуни лойиҳа 
даражасида ишлаб чиқиш ва 
кутубхоналарда жорий қилиш 
таклифлари билдирилди.

Тадбир якунида С.Эшонқу-
ловага «Энг яхши маъру-
зачи» сертификати ва эсдалик 
совғаси топширилди. 

Муқаддас РАЗЗОҚОВА,
«Ishonch»

Сирдарё
вилояти Эътибор

энг яхши маъруза
Эътироф

фидойи педагоглар эъзозда
Мамлакатимизда ўқитувчи ва мураббийларга бўлган эътибор тобора юксалиб бор-
моқда. Хусусан, жорий йилдан бошлаб таълим соҳасида муносиб хизмат қилган ва 
қилаётган соҳа мутахассисларига Ўзбекистон касаба уюшмалари Федерацияси сиҳат-
гоҳларида бепул дам олиш имконияти берилгани ҳам айни муддао бўлди.

Жиззах
вилояти

Ёшлар ва касаба уюшмалари

битирувчилар учун 
фойдали саёҳат

Пойтахтимизда ўтказилган «Central Asia – 2021. Фан, 
таълим, маданият ва бизнесда интернет ва ахборот-ку-
тубхона ресурслари» XIV халқаро конференцияси дои-
расида «Ахборот-кутубхона хизматларида инновацион 
усуллар» мавзусига бағишланган шўъба йиғилиши бў-
либ ўтди. 

Тадбиркорлик, бизнес ва хизмат кўрсатиш соҳалари ходимлари касаба уюшмаси 
 Республика кенгаши ташаббуси билан жорий йилда Шароф Рашидов туманидаги 
1-сонли касб-ҳунар мактаби ҳамда Жиззах хизмат кўрсатиш ва сервис техникумини би-
тирган ёшлар  йирик ишлаб чиқариш корхоналарида бўлишди.

Миннатдорлик
Ўзбекистон касаба уюшмалари Федерацияси та-
шаббуси билан «Кўҳинур» санаторийсида тиб-
биёт муассасаларининг 50 нафар ҳамшираси 
бепул соғломлаштирилмоқда.

Улар учун мада-
ний-маърифий тад-
бирлар, Тошкент ви-

лоятининг диққатга сазо-
вор жойларига саёҳатлар 
ташкил этиляпти.

– Яхши дам – меҳнатга 
ҳамдам, деганларидек, бир 
неча йилдан буён аҳоли са-
ломатлиги йўлида хизмат 
қилаётган биз каби ҳамши-
раларга ҳам ишдан ортиб, 
шундай гўзал масканларда 

ҳордиқ чиқариш насиб 
этди, – дейди Сурхондарё 
вилояти Қумқўрғон тумани 
кўптармоқли марказий по-
ликлиникаси ҳамшираси 
Ҳикматой Тўхтаева. – Бу-
нинг учун мутасаддиларга 
ташаккур билдирамиз.

 
Маҳмуда МУРЗАЕВА,

Санатор-курортлар 
бошқармаси бош 

мутахассиси

Саёҳат

Қўйилган айб эса 
 қуйидагича эди: 
ишлари қониқарсиз, 

дебитор қарздорлик ке-
скин ўсиб кетган...

Назоратчилар Ўзбекис-
тон касаба уюшмалари 
Федерацияси Сурхондарё 
вилояти кенгашига ҳақ-
ҳуқуқлари тиклаб берили-
шида амалий ёрдам сўраб, 
мурожаат қилишди. 

Мурожаат атрофлича 
ўрганиб чиқилди. Ишдан 
ноҳақ бўшатилган назорат-
чилар ўз ишларини яхши 
биладиган мутахассислар 

бўлиб, корхонада барча-
нинг ҳурматини қозонган 
экан.  «Бундай ўзига ишон-
ган кишилар кимларгадир 
ёқади, кимларгадир йўқ», 
дейишди жамоадошлари.

Касаба уюшмаларининг 
аралашуви билан адолат 
қарор топди. Назоратчи-
лар ўз хизмат вазифала-
рига қайта тикланишди. 
Уларга мажбурий бўш юр-
ган вақти учун иш ҳақи 
тўлаб бериладиган бўлди.

Рустам ДАВЛАТОВ,
«Ishonch»

Тикланган
адолат 

тантанаси

Сурхондарё
вилояти

Касаба уюшмаси аралашгач...

«Сурхондарё сув таъминоти» масъулияти 
чекланган жамияти Жарқўрғон тумани бўлими-
нинг 3 нафар назоратчиси, яъни Шерқобил Ша-
рипов, Норбой  Бердиёров ва Норбек Ҳазратқу-
лов шу йилнинг 1 апрель куни  кутилмаганда 
ишдан бўшатилди...

Мазкур ҳужжатга му-
вофиқ барча турдаги 
спорт таълим муасса-

саларида жисмоний имкони-
яти чекланган ва ногиронлиги 
бўлган шахслар учун спорт бў-
лимларини босқичма-босқич 
ташкил этиш ҳамда иқти-
дорга эга  жисмоний имко-
нияти чекланган ва ногирон-
лиги бўлган  шахсларни танлаб 
олиш, уларни спорт турларига 
йўналтириш, тайёрлаш ҳамда 
олий спорт маҳоратига эри-
шишни таъминловчи узлуксиз 
ягона комплекс тизимни жо-
рий этиш белгиланди.

паралимпия спорт тур-
лари бўйича малакали му-
тахассисларни тайёрлаш, 
қайта тайёрлаш ва малака-
сини ошириш тизимини яра-
тиш ҳамда илмий тадқиқотлар 
олиб бориш кўзда тутилган. 
Шунинг дек, жисмоний имко-
нияти чекланган ва ногирон-
лиги бўлган  шахсларни ижти-
моий қўллаб-қувватлаш, улар-
нинг жамиятда муносиб ўрин 
эгаллашларини рағбатланти-
риш, жисмоний ва ижтимоий 
мослашуви интеграциясини 
дастурий-услубий таъминлаш 
режалаштирилмоқда.

Спорт таълим муассасала-
рида (шу жумладан, олий таъ-
лим муассасаларида) фаолият 
юритаётган паралимпия спорт 
турлари бўйича мутахассислар-
нинг меҳнатига ҳақ тўлаш ва 
рағбатлантириш тизимини ку-
чайтириш каби масалалар ҳам 
қарорда ўз ифодасини топган.

Миллий паралимпия қў-
митаси Ўзбекистон Миллий 
паралимпия ассоциацияси-
нинг ҳуқуқлари, мажбурият-
лари ва шартномалари, жум-
ладан, халқаро шартнома-
лари бўйича ҳуқуқий вориси 
бўлиб, унинг асосий вазифа-
лари ҳам белгилаб берилди. 
Бундан ташқари, паралимпия 

спорт турларини ривожлан-
тириш ва мувофиқлаштириш, 
услубий қўллаб-қувватлаш 
ва мониторинг қилиш мақса-
дида паралимпия қўмитаси 
ҳудудий бўлинмалари, шу би-
лан бирга, қўмита ҳузуридаги 
юридик шахс мақомига эга 
бўлган паралимпия спорт тур-
лари бўйи  ча мутахассисларни 
тайёрлаш институти ҳам таш-
кил этилади.

3 декабрь – Халқаро ноги-
ронлар кунига бағишлаб кўзи 
ожизлар, заиф эшитувчилар 
ва ампутантлар ўртасида па-
распорт турлари туркумига 
киритилган парастол тенниси, 
5х5 футбол, голбол, параен-
гил атлетика, парапауэрлиф-
тинг, парабадминтон, шахмат 
ва бошқа спорт турлари бўйи-
 ча параспорт фестиваллари 
уюштирилади.

– Бир неча йил бурун бахт-
сиз ҳодиса оқибатида поезд йў-
лида икки оёғимдан ажралдим. 
Спортнинг параканоэ тури би-
лан 6 йилдан буён шуғуллана-
ман. Бу ҳаракатларим бесамар 
кетмади. Тўрт карра Осиё чем-
пиони, уч карра Жаҳон кубоги 
совриндориман, – дейди 1-гу-
руҳ ногирони Азизбек Абдулҳа-
бибов. – Давлатимиз раҳбари 
ҳар бир интилишларимизга ёр-
дам бераётганидан чексиз хур-
сандман. Келажакда янада юк-
сак марраларни кўзлаяпман.

Имконияти чекланган бо-
лалар учун ихтисослашти-
рилган таълим муассасалари 
(мактаблар, мактаб-интернат-
лар) ўқувчилари ўртасида па-
ралимпия спорт турлари бўй-
ича мусобақалар, таниқли 
спортчилар томонидан маҳо-
рат дарс лари, семинар, кон-
ференция ва давра суҳбат-
лари ўтказилади.

Комила БОЙМУРОДОВА,
«Ishonch» 

Тадбир

Президент Шавкат Мирзиёев 18 май куни «Пара-
лимпия ҳаракатини ривожлантиришга доир қў-
шимча чора-тадбирлар тўғрисида»ги қарорни им-
золади.

имконияти 
чекланганлар 

учун чекланмаган 
имкониятлар

Устозлар мудом эъзозда Улар ноҳақ бўшатилган эди

Репортаж

Ҳар сафар Булунғурга бор-
ганимда, ҳамқишлоқларим 
 ҳаётида юз бераётган ўзгариш 
ва янгиликлар билан қизиқа-
ман. Сўнгги 1-2 йилдан бери қу-
рилиши бошланган «Булунғур 
сув омбори» тўғрисидаги миш- 
мишлар қўни-қўшни, маҳалла-
дошлар оғзидан тушмайди.

Қурилиш ҳақидаги хабар тарқа-
гач, тумандаги Фозил Йўлдош 
номидаги хўжалик ҳудудидаги 

пахтабоши, Оқтош, Калтепа каби қи-
шлоқларда яшаётган аҳоли кўнглида 
бироз ҳадик ва хавотир уйғонган. Сув 
омборининг шундоқ биқинида жой-
лашган қишлоқ аҳолисини битта са-
вол ўйлантирмоқда: қурилиш сифатли 
бўляптими?

Хавотирга асос ҳам бордек. Он-
да-сонда аҳоли орасида «Қури-
лишдаги ишчилар арматура сотаёт-
ган экан», «Цемент, ёнилғи сотилаёт-
ган экан» деганга ўхшаш миш-мишлар 
тарқалиб туради. Шу боис, қурилиш 
кетаётган ҳудудга бордик. 

ИнШООт ИқлИМгА
тАъСИр этАдИМИ? 

Вазирлар Маҳкамасининг тегишли 
қарорига асосан, Булунғур сув омбо-
рини қуриш лойиҳасини амалга оши-
ришда буюртмачи «Самарқандсувқури-
лишинвест» ДУК, бош лойиҳачи «UzGIP» 
МЧЖ, бош пудратчи этиб «Зарафшон 
махсуссувқурилиш» МЧЖ белгиланган. 
Қурилиш-монтаж ишларига давлат то-
монидан 505,23  миллиард сўм ажратил-
ган бўлиб, шу йилнинг 1 апрель ҳолатига 
кўра, 204,614 миллиард сўмлик ишлар 
бажарилган. 

Иншоот битказилгач, у орқали 36 
минг гектар – нафақат Булунғур, балки 
Жомбой ва сув танқис бўлган  пайариқ 
туманидаги ерларни ҳам суғориш им-

кони пайдо бўлади. Сув омборига қуйи-
лувчи асос – Бахмал туманидан оқиб 
келувчи Туятортар канали суви. Омбор 
суви эса «Булунғур» ва «Бот-бот» канал-
лари орқали Зарафшон дарёсига, сўнг 
қўшни туманларга етиб боради. 

Иншоот 100 миллион куб метр 
 ҳажмдаги сувни йиғишга мўлжаллан-
ган. Тўғоннинг узунлиги 9 200 метр, ба-
ландлиги эса 21-25 метр атрофида бў-
лиши режалаштирилган. Бу юртимиз-
даги мавжуд сув иншоотлари билан 
таққослаганда – у қадар катта эмас. Ма-
салан, Сурхондарёда 1988-2001 йиллар 
давомида шу пудратчи компания томо-
нидан қурилган «Тўпаланг» сув омбо-
рида 187 метр баландликда тўғон кўта-
рилган. Намангандаги «Резаксой» сув 
омбори 600 миллион куб метр сувни тў-
плашга мўлжалланган ва у Булунғур сув 
омборидан олти марта катта.

Мутахассисларнинг айтишича, ҳо-
зирда ҳудудда икки метрдан сўнг ер 
ости зах сувлари чиқаётган бўлса, ке-

лажакда омбор сув билан тўлгач, ўн 
километр радиусдаги ҳудудларда 
зах сувлар кўпайиши, ҳатто бир метр 
чуқурликдан ҳам сув чиқиши мумкин. 
Бундан ташқари, омбордан кўтари-
лаётган сув буғлари таъсирида ҳаво-
нинг намлиги ортиб, атрофдаги қиш-
лоқларда иссиқлик ҳарорати 2-3 дара-
жага пасаяр экан. 

ЦеМент
ИШлАтИлМАЯПтИ(МИ?)

Баландлиги 21-25 метргача бўлиши 
кутилаётган 9 километрлик дамба қу-
рилишида цемент ишлатилмаётган 
экан. Бунинг сабабини «Зарафшон 
махсуссувқурилиш» МЧЖ раҳбари Аб-
дували Шарипов шундай изоҳлади:

– Омбор қурилишида энг мустаҳкам 
ва ишончли усул тупроқдан дамба қу-
риш ҳисобланади. Масалан, цемент 
ёзда зичлашиб, қишда кенгайиш ху-
сусиятига эга. Агар ундан бўлак-бўлак 
қилиб тўғон қуриладиган бўлса, оқи-
батда ёриқлар ҳосил бўлади ва сув 
кетиб қолиши хавфи ортади. Агар ту-
проқ сифати белгиланган меъёрларга 
жавоб берса, у сув билан зичланганда 
худди нон учун тайёрланган хамир 
каби пишиқ ва мустаҳкам бўлиб, сув 
ўтказмайди. Шу боис, тўғон қурили-
шида  тупроқ таркиби муҳим роль ўй-
найди. Ушбу қурилишда ерни сув би-
лан зичлашдан олдин лаборатория 
текширувлари олиниб, талабга жавоб 
берсагина, ўша тупроқдан фойдала-
нилмоқда. Акс ҳолда, ўша ерга бош  қа 
жойдан тупроқ олиб келиняпти. Тўғон 
қурилишида бир метр куб майдонга 
1,7 тонна тупроқ зичланмоқда.

Лаборатория қайд дафтарла-
рига таянадиган бўлсак, қурилиш 
 жараёнида шу пайтгача 8360 маротаба 
 тупроқ таркиби ўрганилиб, ундаги қум, 
оҳак, туз, гипс ва тоза тупроқ миқдори 
текширилган.  

қУрИлИШ АШёлАрИ
СОтИлгАн...(МИ?)

 – Сув омбори қуришда биргина 
сув тўпланадиган жой атрофини кўта-

риб, тўғон қуриш билан иш битмайди, 
– дейди Абдували Шарипов. – Аввало, 
 омборга қўшимча иншоотлар қури-
лиши керак. Иш ўтган йил январидан 
бошланган бўлса, ҳозиргача иш бош-
қариш биноси, ишчилар учун ётоқ-
хона, ошхона ва штаб биноси қуриб 
битказилган. Айни пайтда 5,45 кило-
метр узунликдаги кирувчи канал, 4,9 
километр узунликдаги чиқувчи ка-
нал ва 6 километр узунликдаги ай-

ланма каналлар қурилмоқда. Тўғон 
қурилишининг 9-10 фоизи бажарил-
ган. 12 та сел ўтказувчи иншоот бит-
казилган. Жараёнда 300 нафарга яқин 
ишчи ишламоқда. Аксарият ишчилар 
Қашқадарё, Сурхондарё, Самарқанд 
вилоятларидан бўлса, 40 фоизга яқини 
– маҳаллий аҳоли. 

Шундан сўнг халқ орасида тарқал-
ган гап-сўзлар ҳақида сўрадик: 

– Цемент, ёнилғи ва арматура соти-
лаётгани ҳақидаги миш-мишлар нега 
пайдо бўлмоқда?

– Ҳақиқатан ҳам, иш жараёнида 
шундай ҳолатлар содир бўлди, – дейди 
Абдували Шарипов. – 2020 йилда яши-
ринча арматура ва цемент сотиш би-
лан шуғулланган 6 нафар, шу йил бо-
шида эса солярка сотиш билан шуғул-
ланган 3 нафар ишчи аниқланди. Айни 
пайтда уларнинг иши судга ошири-
либ, ўзлари меҳнат фаолиятидан чет-
латилди. Аммо булар сув омбори қу-
рилиши жараёнида эмас, вақтинчалик 
ётоқхона, ошхона, иш юритиш биноси 
қурилиши пайтида юз берган. Омбор 
қурилишидаги ҳар бир ҳолат қаттиқ 
назорат остида. Биз билан биргаликда 
буюртмачи корхона «Самарқандсувқу-
рилишинвест» ДУК ва бош  лойиҳачи 
«UzGIP» МЧЖнинг ходимлари туну кун 

шу ерда бўлиб, ҳар бир жараённи ку-
затиб турибди. 

«ҲАММАСИ ЯхШИ 
КетЯПтИ, деЯверИнг...»

Шундан сўнг «Самарқандсувқури-
лишинвест» ДУК ходими Зафар Умаров 
ва бош лойиҳачи «UzGIP» МЧЖнинг 
сув омбори қурилишига назоратчи си-
фатида бириктирилган ходими Абдул-
латиф Қурбонбоевга иншоотдаги қу-
рилиш ишлари ҳақида саволлар бер-
дик.

Зафар Умаров иш жараёнини бе-
восита кузатиб бораётгани, лекин 
бирор дафтарга қайд этмаётганини 
 айтди. А.Қурбонбоев эса «Ҳаммаси 
яхши  кетяпти, деб ёзаверинг,  лойиҳага 
қанча қурилиш маҳсулоти ишлати-
лиши  керак бўлса, шунча ишлатил-
япти. Мен шахсан кўриб, керакли ҳуж-
жатларга имзо чекиб боряпман», деб 
жавоб берди. Аммо назоратчи сифа-
тида бирор ножўя ишнинг олдини ол-
гани, кам ёки кўп маҳсулот ишлатила-
ётганини аниқлаб, ҳолатни тузатгани 
ҳақида тайинли мисол айтмади. Шунча 
илтимос қилган бўлсак-да, маълумот 
беришни истамади.

Тўғриси, аввалига «назоратчи» ва-
зифасидаги масъулнинг маълумот бе-
ришни истамагани сабабини тушунол-
мадик. Балки назоратчи ўз иши ҳақида 
гапириб, қурилиш фирмасининг об-
рўсига путур етказмасликни ўйлаган-
дир... 

Сув омборига яқин ҳудуддаги қиш-
лоқда яшовчилар билан суҳбатлашга-
нимизда ҳамон солярка сотилаётгани, 
фақат уни қурилишда ишлаётган но-
маълум шахслар ишончли одамлари-
гагина сотиб, бегоналарга сотмаётга-
нини айтишди. Демак, назоратчининг 
нега маълумот беришни истамаганини 
ҳам тушунгандек бўлдик. Чунки ҳам-
маси у айтганидек «жойида» эмас. 

Тупроқ-чанг ичида, офтоб тагида 
ишлаётганига қарамай, айрим ишчи-
ларнинг оёғидагина резина этиклар, 
аксариятида шу резина этиклару мах-
сус кийим ва махсус ҳимояловчи бош 
кийимлар ҳам йўқ. Улар эса биз билан 
суҳбатда ўз ишларидан мамнунлиги ва 
даромадларидан рози эканини айтиш-
дан нарига ўтишмади.

Фикримиз шуки, қурилиш объек-
тида назоратчилар фаолияти холис 
йўлга қўйилиши, маълумотлар вақти-
вақти билан омма учун очиқ айти-
лиши, жараёнда шаффофлик бўлиши 
керак. Бу, бир томондан, қурилишдаги 
масъулиятни оширса, иккинчи томон-
дан, талон-торож ва коррупциянинг 
олдини олишга хизмат қилади. Маъ-
лумотларнинг ёпиқлиги эса фақат ва 
фақат миш-мишларнинг кўпайиши, 
аҳоли ишончсизлиги ва охир-оқибатда 
иккала томоннинг моддий ва маъна-
вий зарар кўришига сабаб бўлади.

Ўйлаймизки, Сув хўжалиги ҳамда 
Қурилиш вазирликлари ушбу ҳолатга 
ва берилаётган таклифларга беэъти-
бор бўлмайди.

Самарқанд
вилояти булунғур сув омбори қурилиши:

«ҲаММаСи ЯХШи
КЕТаЁТГаНи»

рОСТМи?
ёхуд миш-миш ва хавотирлар сабаби нимада?

Зебо НАМОЗОВА,
«Ishonch»

ЖараЁН: Бунёдкорлик ишлари қанчалик шаффоф? Алоқачилар беллашуви

эълон

«Invest ko‘Chmas mulk savdo» мчЖ 

Очиқ аукцион савдоларига қуйи-
даги объектлар қўйилмоқда:

1. «Ўзбекистон темир йўллари» АЖ 
«Қўқон минтақавий темир йўллари 
узели» унитар корхонасига қарашли, 
Фарғона вилояти, Қўқон шаҳри, 29-
МФЙ, Жумҳурият кўчасида жойлаш-
ган «Автосарой» бино иншоотларининг 
бир қисми. Қурилиш эгаллаган майдони 
– 191,57 кв.м (литерлар 0008,0009,0017). 
Бошланғич баҳоси – 204 719 000 сўм.

2. «Ўзбекистон темир йўллари» АЖ 
«Қўқон минтақавий темир йўллари 
узели» унитар корхонасига қарашли, 
Андижон вилояти, Андижон тумани, 
Куйганёр шаҳарчасида жойлашган 
«Куйганёр шаҳарчаси темир йўл стан-
цияси» бино иншоотлари бир қисми 
(литерлар Б-Ёрдамчи бино, Б2-Айвон ) 
Бошланғич баҳоси – 68 664 000 сўм.

Аукцион савдоси 2021 йил 30 
июнь куни, соат 11:00 дан бошлаб 
ўтказилади. 

Савдога қўйилган мулклар билан 
Сотувчи вакили иштирокида бевосита 
жойига чиқиб танишиш мумкин. Аук-
цион савдоларида иштирок этиш учун 
талабгорлардан аризалар расмий иш 
кунлари соат 09:00 дан 18:00 гача қабул 
қилинади (13:00 дан 14:00 гача тушлик 
вақти).

Аризаларни қабул қилишнинг 
охирги муддати: 2021 йил 28 июнь, 
соат 18:00.

Дастлабки савдоларда мулк сотил-
маган тақдирда, 2021 йил 22 июль куни 

такрорий савдо бўлиб ўтишини маълум 
қиламиз.

Такрорий савдоларга аризаларни 
қабул қилиш бир кун олдин 18:00 да 
якунланади.

Аукцион савдода қатнашиш учун 
талабгорлар «Савдо ташкилотчиси» 
билан тузиладиган закалат келишу-
вига асосан, мулк бошланғич баҳо-
сининг 15 фоизидан кам бўлмаган 
миқдорда закалат пулини тўлов ҳуж-
жатида савдо объектининг номи, 
ижро ҳужжати рақами ва санасини 
кўрсатган ҳолда «Савдо ташкилот-
чиси – «Invest Ko‘chmas Mulk Savdo» 
МЧЖнинг «Трастбанк» Фарғона ви-
лояти филиалидаги қуйидаги ҳи-
собрақамига тўлашлари лозим: 
22604000300499077001, МФО: 01123, 
СТИР: 303445495.

Савдо ғолибига савдо кунидан бош-
лаб 10 (банк) банк иш кунида «Сотувчи» 
билан олди-сотди шартномасини имзо-
лаш мажбурияти юклатилади. 

Савдога қўйилган кўчмас мулк-
ларга доир тақдим этилган ҳужжат-
лар билан танишиш, савдода ишти-
рок этиш учун ҳужжатлар тақдим этиш 
юзасидан ва қўшимча саволлар бўйи-
 ча қуйидаги манзилга мурожаат қи-
лишингиз мумкин: Фарғона вилояти, 
Фарғона шаҳри, А.Навоий 44 В-уй. 
тел/факс: (90)307-11-88. расмий веб-
сайт: www.ikms.uz. 

лицензия № RR-0238

бошланғич баҳоси босқичма-босқич ошиб 
бориш тартибида ўтказиладиган такрорий

 очиқ аукцион савдосига таклиф этади!

Соғлиқни сақлаш ходим-
лари касаба уюшмаси Респуб-
лика кенгаши жамоаси касаба 
уюшмалари фахрийси, Соғ-
лиқни сақлаш ходимлари ка-
саба уюшмаси Республика 
кенгаши раисининг собиқ 
ўринбосари Фарҳод Тошкен-
боевга турмуш ўртоғи 

Арофат
 тОШКенБОевАнинг

вафоти муносабати билан 
ҳамдардлик билдиради. 

Ўзбекистон касаба уюш-
малари Федерациясининг 
Хоразм вилояти кенгаши жа-
моаси кенгашнинг «Ташки-
лий ишлар» бўлими мудири 
Қаҳрамон Машариповга па-
дари бузруквори 

ОтАнАзАр отанинг 
вафоти муносабати билан 
ҳамдардлик билдиради.

Транспорт, йўл ва капи-
тал қурилиш, қурилиш инду-
стрияси ходимлари касаба 
уюшмаси Самарқанд вилояти 
кенгаши Самарқанд давлат 
архитектура-қурилиш инсти-
тути «Қурилиш механикаси 
ва материаллар қаршилиги» 
кафедраси профессори, тех-
ника фанлари доктори

Ҳикмат тЎрАевнинг
вафоти муносабати билан 
марҳумнинг оила аъзолари 
ва яқинларига ҳамдардлик 
билдиради.

Шу йилнинг апрель ойи-
дан бош лаб «COSCOM» МЧЖ 
(«UСELL» савдо белгиси) барча 
вилоят филиаллари ходимлари 
ўртасида илк бор шахмат мусо-
бақалари ўтказди. Республика 
Халқаро Шахмат Академиясида 
турнирнинг финал босқичи бў-
либ ўтди. 

Бир ярим ой давом этган мусо-
бақада компаниянинг барча 
офис ларидан 66 нафар ходим қат-

нашди. Шундан 11 нафар иштирокчи 
финалга чиқди. 

–  Биз «UСELL» компаниясида 
нафақат бизнесда юқори кўрсат-
кичларни сақлаб қолишга, балки хо-
димларнинг ички шарт-шароитлардан 
қониқиши ҳақида ҳам қайғурамиз, – 
дейди компаниянинг бош директори 
Владимир Кравченко. – Ўтган йилнинг 
кузида ходимларимиз ўртасида ижти-
моий сўровнома ўтказдик. Натижада 

кўпчилик компанияда соғлом турмуш 
тарзини фаоллаштириш тарафдори 
бўлишди. Шу сабабли шахмат бўйича 
мусобақаларни ўтказишга қарор қил-

дик. Чунки шахмат хотира, мантиқ ва 
диққат-эътиборни ривожлантиради-
ган спорт тури ҳисобланади. 

Мусобақа якунига кўра, биринчи 
ўрин ИТ-харидлар бўлими етакчи му-
тахассиси Алишер Бобоевга, иккинчи 
ўринда таҳлил департаментининг 
етакчи мутахассиси Даврон Сулаймо-
нов ва учинчи ўрин Нукус шаҳри тех-
ник хизмат кўрсатиш гуруҳи муҳандиси 
Имомаддин Алламуратов ва Бухоро 
шаҳри бизнес сегментига хизмат кўр-
сатиш бўлими оператори Беҳзод Хо-
лиқовга насиб этди. 

Турнир совриндорларига қиммат-
баҳо совғалар топширилди.

Раъно МАҲКАМОВА, 
«Ishonch»

Тадбир

ШаХМаТ – 
ақлни чархлайди

Тошкент шаҳри, Олмазор ту-
мани Шифокорлар шаҳарчасида жой-
лашган 16-Б-уй, 19-хонадон учун 
04.01.1993 йилда  Мирзаева Шаиста 
номига берилган хонадонга эгалик қи-
лиш ҳуқуқини берувчи №05-02/991 
рақамли давлат ордери йўқолгани 
маълум қилинади.

MУАССИС:

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

Ҳудудлардаги мухбирлар:
Қорақалпоғистон
Республикаси – (+998-99) 889-90-22

Андижон вилояти – (+998-99) 889-90-23

Бухоро вилояти — (+998-99) 889-90-31

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Тошкент  вилояти — (+998-99) 889-98-44

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

«Ishonch»дан олинган маълумотларда 
манба сифатида газета номи 

кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

Бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба,  пайшанба 
ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«sharq» нашриёт-матбаа акциядорлик 
компанияси босмахонасида чоп  этилди. 

Корхона манзили: 
Буюк Турон кўчаси, 41-уй.

Газета офсет усулида,
A-2 форматида босилди. 

Ҳажми 2 босма табоқ. 
Буюртма Г – 506.

30368  нусхада босилди.
Нашр кўрсаткичи: 133

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИБ «Ipoteka bank» 
Яшнобод филиали,
банк коди: 00959, 
СТИР: 201133889, 

oKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари, энг сўнгги 

янгиликлар, таҳлилий, 
танқидий мақолалар, 

хабарларнинг тўлиқ матни 
билан танишишингиз мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира КАРИМОВА, 
Анвар ҚУЛМУРОДОВ

Бош муҳаррир
Ҳусан ЭРМаТОВ

 Темур МАМАЖОНОВ 

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб –

«Ishonch-Доверие»)

(Бош муҳаррир ўринбосари –
 «Ishonch-Доверие» бўйича),

Босишга топшириш вақти – 21:20
Топширилди – 21:40

Баҳоси келишилган нархда

Навбатчи муҳаррир:
а. абдураҳмонов

Мусаҳҳиҳ:
а. абулфайзов

Саҳифаловчи:
Ҳ. абдужалилов

Эзгулик йўлида лоқайд бўлмайлик! Танлов савдоларига таклиф!

Муҳтарама УлУҒОвА,
Республика маънавият 
ва маърифат маркази

 масъул ходими

Ҳамкасбим – ёш келин таажжуб ва та-
ассуф билан гап бошлади:

– Қариндошимизнинг ўғли уй-
лангач, ичкуёв бўлиб яшаётганди. Кеча 
онаси бизникига меҳмон бўлиб келга-
нида қудаси ўғлига енгил машина олиб 
бергани ҳақида боши осмонга етгудай бў-
либ, қувончга тўлиб гапирди... Мен йигит 
киши қайнотасининг бунақа катта совға-
сини хотиржамлик ва  хурсандчилик би-
лан қабул қилганини ҳеч ақлимга сиғди-
ролмаяпман...

...Аллоҳ раҳматига олгур Қозоқвой-
ҳожи бобом ўғил-қизларини йўқлаб бор-
ганида ҳеч қачон дарвозадан кира солиб, 
набирага совға-салом улашмас экан. Кел-
тирган нарсаларини уй бекасига топши-
риб, «Буларни набираларимга худди ўз 
уйингиздан олиб чиққан каби беринглар. 
Агар меҳмонлар остона хатлабоқ, кички-
наларга нималардир бераверса, болалар 
бунга ўрганиб, келган одамнинг қўлига 
қарайдиган бўлиб қолади. Худо кўрсатма-
син, уларни таъмагирликка ўргатмайлик», 
дер экан. 

Жойлари жаннатда бўлгур онажоним 
эса тўй-маъракалар дастурхонидан айрим 
аёлларга ўхшаб чўнтакларига нималар-
дир солиб келмасди. Баъзилар: «Болала-
рингизга озгина ширинлик олинг. Бошқа-
лар оляпти-ку», деса, «Ўзимиз меҳмон 
бўлдик, шукр», дер экан. 

Биз улғайиб, фарзандли бўлганимизда, 
онажоним бу одатлари  моҳиятини яхши-
лаб тушунтирганди: «Болага бугун биров-
нинг дастурхонидан сўраб-сўрамай нима-
дир олиб келиб берсанг, эртанги кун ҳам 
бор-ку. Эртага у борига қаноат қилмасдан 
яна нималардир кутилмаган жойдан тай-
ёргина келиб қолишидан ёки қаёққадир 
борсанг, ўша ердан нимадир кўтариб ке-
лишингдан умидвор бўлиб қолиши мум-
кин». 

«Бировнинг таомига назар солма», 
«Ерда тушиб ётган нарсаниям олма», «Би-
ровнинг нарсасини уйга кўтариб келма», 
«Чақирилмаган жойга борма», «Қорнинг 
оч бўлса ҳам, назаринг тўқ бўлсин»... Биз-
нингча, катта авлоднинг бундай панд-на-
сиҳатлари зурриётларини тамагир, ғурур-
сиз, ўз нафсига қул бўлишдан ор-ҳазар 
қилишга чорловчи талаблари бўлиб кел-
ган. 

Шу сатрларни ёзар эканман, бир қўш-
нимнинг яқиндагина менга дил ёргани 
ёдимга тушди: «Арафа куни бир нечта ту-
гунда егуликлар, қайнонасига, қизим ва 
куёвимга совғалар билан  ҳайитлик жўнат-
гандим. Қудам: «Биттагина қиз бўлсанг 
ҳам онанг яхши нарсалар юбормабди», 
деб таъна қилибди. Ҳомиладор қизим 
асабийлашганми, шифохонага тушиб қо-
либди...».  

Афсус, бу гаплар янгилик эмас. Ёшлар-
нинг ўзига келин ёки куёв танлашда бой-
ликни, мансабни, қуда томоннинг катта 
ташкилотларда таниш-билиши бор-йўқ-
лигини асосий мезон қилиб олиши баъзи 
ҳамюртларимиз учун оддий ҳолга айла-
ниб  қолди. Оилавий ришталарни шулар 

асосида боғламоқчи бўлганлар аслида 
бир-бирининг ана шу жиҳатларидан ман-
фаат кутаётганлардир. Янаям аниқроғи, 
улар соғлом ва мустаҳкам оила қуриб 
 жамиятга муносиб фарзандлар тарбия-
лашни эмас, балки никоҳ боғлашдек 
муқаддас ишда ҳам фақат шахсий-маи-
ший эҳтиёжларини қондирмоқчи бўлган 
тамагир, ориятсиз, андишасиз кишилар-
дир. Бу иллатлар кимлардадир энди-энди 
куртак отаётган бўлса, кимлардадир ал-
лақачон ғовлаб кетган. 

Қуда-андалар, қариндош-уруғлар, қў-
ни-қўшнилар, ҳамкасблар, савдо ходи-
мию харидорларнинг ўзаро муносабатида 
тез-тез учраётган, борган сари наинки ин-
соф-диёнат, балки одамийликнинг оддий 
қоидаларига ҳам тўғри келмайдиган – қу-
юшқонларни-да вайрон қиладиган ҳо-
лат-воқеалар кўз ўнгимизда: бир қулоч 
ер талашиб туғишганлар бир-бирини суд-
 га берган... пулдор ота мактабдаги бола-
сининг баҳосини ҳам ўзи хоҳлаганча қўй-
дириб олишини ошкора гапиришдан уял-
майди... 

Дарвоқе, яқинда қуйидаги воқеа-
нинг гувоҳи бўлдик: тўрт қаватли уйнинг 
юқори қаватига кўчиб келган бир оила 
аъзолари ўша подъездда яшайдиган қўш-
нилардан сўрамай, томга чиқишга мўл-
жалланган умумий йўлак қулф-калитини 
янгилаб, ўзиники қилиб олди. Маҳалла 
қўмитаси, ЖЭК, маҳаллага масъул ички 
ишлар бўлими вакилларию қўшнилар 
бир тараф, янги қўшни бир тараф бўлди. 
У: «Томда иши борлар бош  қа подъезд-
лардан чиқаверишсин», деб ҳаммага қўл 
силтади. Бу ўринда кўпчиликнинг йўли 

ёпиб  қўйилгани, икки қулоч жой кимга-
дир ўтиб кетгани эмас, балки янги қўшни-
нинг бу қадар худбин, уятсиз, бурни таги-
дан нарини кўролмаслиги ҳайратланарли 
ва  ачинарли ҳолдир. 

Юқоридагиларни ўқиб айрим киши-
лар: «Муаллиф «Қопқоқ остида совғами 
ё ғавғо?..» мақоласи ҳақида сўз бошлаб, 
бош  қа томонга ўтлаб кетди», деб ўйла-
ётган бўлишлари мумкин. Лекин... Жа-
мият тараққиётию иқтидорлар камолига, 
соғлом оилалар вужудга келишига, эркин 
ижобий баҳсу мусобақаларга тушов бўла-
диган коррупция, порахўрлик, адолатсиз-
лик, бемеҳрлик ва шафқатсизлик каби ил-
латларнинг туб илдизлари аслида инсон 
қалбида қачондир ниш урган тамагир-
ликка, ишламасдан тишлашга интилишга, 
бошқалар ютуғига ҳасад қилишу уларнинг 
топганига кўз тикишга бориб тақалади. 

Аждодларимиз улоқда ғолиб чиққан-
ларни, Қуръон мусобақаларида тило-
вати гўзалларни, ҳунармандлар орасида 
қўли гулларни... пазандалар, каштачилар, 
деҳқонлар, шоиру санъаткорлар – бар-
ча-барчасини меҳнату маҳорати, изла-
ниши, ҳалоллиги, эришган натижаларига 
қараб, саралаб олганлар, олқишлаган-
лар, мукофотлаганлар, сийлаганлар. Бун-
дай адолатли, натижаси хайрли бўладиган 
ҳаётий анъаналар ҳикматини мулоҳаза 
қилганинг сайин минг-минглаб бола-
ларни, баъзида ота-оналарни ҳам чиқитга 
ташланиши керак бўлган ёки ташланган 
қопқоқларни йиғиштириб, қандайдир 
қоғозга беркитилган рақамларни очиб, 
инсон қалбига заррача зиё бермайдиган 
акцияларда иштирок этиб, совғалар ютиб 

олишга тарғиб қилиниши қанчалар уятли, 
аламли, тарбияга зид эканини чуқурроқ 
ҳис этасан. 

Яқинда нишонланган ийд Рамазон 
кунлари ижтимоий тармоқларда ёритил-
ган ва анча шов-шувларга сабаб бўлган 
воқеани – бир «бойвачча»нинг атрофида 
тўпланиб турганларга пул сочишини ва  
даврадагиларнинг  хатти-ҳаракатларини 
кўриб, қалбимни  доимий оғриқли савол 
яна тирнаб ўтди: «Наҳотки, шунча одам 
орасидан шаҳд билан чиқиб, «Эй, нима 
қиляпсан? Сен кимсан ўзи? Кўпчиликнинг 
устидан кулишга нима ҳаққинг бор?» дей-
диган уч-тўрт киши топилмаган бўлса?!».

Келинг, «Кўп гапириляпти, аммо фой-
даси йўқ», «Барибир, буни ҳеч ким эшит-
майди» каби ночорлик, таслимликка ҳо-
зирлик туйғуси кишанидан қалбимиз, 
тилимиз, журъатимизни озод этайлик. 
Уламоларнинг айтишларича, нотўғри 
ишга тўғридан-тўғри қаршилик қи-
лиш – имоннинг бутунлигидан, қайси-
дир иш нотўғрилигини кўра-била туриб, 
уни фақат қалбдагина инкор этиш имон-
нинг сустлигидан далолатдир. Жамият эса  
имони бутун шахсларни шунчалар соғин-
ди-ки... 

Шундай шарафга интилмоқ, унга 
эришмоқ билан ўз қалбимиз олдида юзи-
миз ёруғ бўлиб яшасак, қандай  саодат!     

Акс садо

қалбИмИз олдИда  юзИмИз ЁруҒ(мИ?)
«Ishonch» газетасининг 2021 йил 18 майдаги сонида чоп қилинган 
«Қопқоқ остида совғами ё ғавғо?..» сарлавҳали мақолани ўқиб...

Газ баллонларни ўрна-
тиш турғун ҳолатда ишлаб 
чиқарувчи заводнинг 

йўриқномалари асосида, у 
мавжуд бўлмаганда, Тех-
ник регламент талабларига 
мувофиқ расмийлаштирил-
ган  конструкциянинг техник 
 лойиҳасига кўра амалга оши-
рилади.

Баллонни матор хонасида 
ўрнатиш, уни пўлат тросслар-
дан фойдаланган ҳолда мус-
таҳкамлаш ва мустаҳкамлан-
ган деталларни баллон корпу-
сига улаш учун пайвандлашга 
йўл қўйилмайди.

Баллонни ўрнатиш унинг 
бошқа металл юзалар – бош-
 қа баллонлар, уларнинг мус-
таҳкамланмалари, автомобил-
нинг кузов қисми билан тўғри-
дан-тўғри контактда бўлишини 
истисно этиши керак. Ўрнатил-
ган баллон билан йўл юзи ора-
сидаги масофа камида 0,2 м.ни 
ташкил этиши керак.

Газ ускунасининг маҳкам-
лаш элементлари ўз-ўзидан 
бўшаб кетиши ва тушиб ке-
тишига йўл қўймаслик учун 
резбали бирикмалар қимир-
ламайдиган қилинади. Газ 
баллонли ускуна тизими ҳара-
катланиш, юкларни юклаш-ту-
шириш ва йўл транспорт ҳо-
дисалари чоғида шикастла-
нишдан максимал даражада 
ҳимояланган бўлиши керак.

Юқоридаги қоидаларга 
амал қилсак, ўзимизнинг, 
ён-атрофдаги инсонларнинг 
ҳаётини асраган, шунингдек, 
автотранспортнинг хавфсиз 
ҳаракатланишини таъминла-
ган бўлар эдик...

Элбек ЭШНАЗАРОВ,
Қашқадарё вилояти 

Фавқулодда вазиятлар 
бошқармаси ходими,

катта лейтенант 

Огоҳлик

Автотранспорт воси-
таларига газ баллон-
ларни ўрнатиш бир қа-
тор  қоидалар билан 
тартибга олинган бў-
либ, уларга риоя қилиш 
ниҳоятда аҳамиятлидир.

 ГаЗ баллОНи 
ТЎғри 

ЎрНаТилГаНМи?

Эълонлар

Қишлоқ жойларда қуриладиган янги-
ланган намунавий лойиҳалар асосидаги 
уй-жойлар типи.

1-тип:  Беш қаватли, бир подъездли, 
20 квартирали (2, 3 хонали) уйлар;

1. Тендер иштирокчилари қуйида са-
наб ўтиладиган ҳар бир тендер пакет-
лари учун муҳрланган танлов таклифла-
рини киритишлари мумкин.

2. «Қишлоқ қурилиш инвест» МЧЖ 
ИК («Буюртмачи») ҳуқуқий ваколатга эга 
бўлган тендер иштирокчиларини қуйида 
келтирилган шартномалар бўйича ян-
гиланган намунавий лойиҳалар бўйича 
уй-жойлар қурилишини амалга ошириш 
учун («Қурилиш ишлари») муҳрланган 
танлов таклифларини киритишларини 
таклиф қилади.

3. Тендер савдолари Ўзбекистон Рес-
публикаси Вазирлар Маҳкамасининг 
2017 йил 26 апрелдаги 243-сонли қа-
рори билан тасдиқланган Низомга му-
вофиқ ўтказилади.

4. Янги тартибга мувофиқ кўп квар-
тирали уй-жойлар қурилишида рейтинг 
тизимига кирган  «СС» ва ундан юқори 
рейтинг баҳосига эга бўлган қурилиш 
ташкилотлари тендер савдоларида қат-

нашиш  ҳуқуқига эга. 
5. Тендер иштирокчилари қўшимча 

маълумот олиш ва тендер ҳужжатлари 
билан танишиш учун Қурилишда танлов 
савдоларини ташкил этиш Қашқадарё 
вилояти ҳудудий консалтинг марка зига 
қуйида кўрсатилган манзил бўйича му-
рожаат қилишлари мумкин: 

қАШқАдАрё вИлОЯтИ
Манзил: Қарши шаҳри,

Ислом Каримов кўчаси, 60-А-уй.
телефон: (0 375) 223-18-80

Факс: (0 375) 223-19-11
6. тендер ҳужжатларининг нус-

хасини олиш учун тендер иштирок-
чилари қуйидаги тартибда юқорида 
кўрсатилган манзил бўйича муро-
жаат қилишлари мумкин: «_______ви-
лояти, _________тумани, ____________масси-
видаги,  _________ лот ________та якка тар-
тибдаги уй-жойлар қурилишини амалга 
ошириш учун тендер ҳужжатларини бе-
ришингизни сўрайман» шаклида юқо-
ридаги манзилларга ёзма ёки электрон 
шаклда мурожаат қилиш лозим.

Тендер ҳужжатларини эълон бе-

рилган кундан бошлаб «СС» ва ундан 
юқори рейтинг баҳосига эга бўлган 
барча иштирокчилар олишлари мумкин.

Кейинчалик қайтариб берилмайди-
ган пул тўлови тендер ташкилотчилари-
нинг – Қурилишда танлов савдолари ва 
нархларни шакллантириш ҳудудий кон-
салтинг марказларининг тегишли бў-
лимлари банк ҳисобрақамларига ўтка-
зилиши лозим. Бир тўплам танлов ҳуж-
жатлари учун кейинчалик қайтариб 
берилмайдиган БҲМ (базавий ҳисоблаш 
миқдори)га тенг.

Банк ҳисобрақами реквизитлари 
қуйида келтирилган:

қАШқАдАрё вИлОЯтИ

Банк: АТБ «Ўзсаноатқурилишбанк»
Қарши филиали

СтИр: 202453632  МФО: 00854
Ҳ/р: 20210000903823711001

Тендер ҳужжатлари қуйидаги тар-
тибда тақдим этилиши лозим:

Юқорида кўрсатиб ўтилган ҳудудий 
консалтинг марказларига;

Таклифларни тақдим этиш сўнгги 
муддатигача; 

Шартномалар рўйхатида кўрсатиб 
ўтилган вақтгача.

Тендер ҳужжатларида кўрсатилган 
тартибда декларация тақдим этиш.

тендер таклифларининг очилиши 
таклифлар тақдим этишнинг охирги 
кунида тендер савдоларида қатна-
шиш истагини билдирган ташкилот-
лар иштирокида қуйида келтирилган 
манзилда ўтказилади:

қАШқАдАрё вИлОЯтИ
ҲОКИМИЯтИ

Манзил: Қарши шаҳри,
Мустақиллик майдони 1-уй.
телефон:  (0 375) 221-02-38

Факс: (0 375) 221-11-10

қўшимча маълумотлар учун 
«қиш лоқ қурилиш инвест» МЧЖ ИК-
нинг  қашқадарё вилояти филиалига 
мурожаат қилишлари мумкин.

тендер савдоларида қатнашиш 
истагини билдирган ташкилотлар, 
қурилиш ташкилотлари қуйидаги 
талабларга жавоб беришлари ло-
зим:

Ўзбекистон республикаси Президентининг 2021 йил 11 мартдаги «бозор тамойилларига асосланган 
ипотека кредитларини ажратиш  орқали аҳолини уй-жой билан таъминлашга оид қўшимча чора-

тадбирлар тўғрисида»ги Пф-6186-сонли фармони ижроси юзасидан қишлоқ жойларда аҳолининг кенг 
қатламларини замонавий ва шинам уй-жой билан таъминлаш мақсадида:

«ҚиШлОҚ ҚУрилиШ иНвЕСТ»
МаСъУлиЯТи чЕКлаНГаН ЖаМиЯТи

иНЖиНириНГ КОМПаНиЯСи
2021 йилда Осиё тараққиёт банки иштирокида Қашқадарё вилояти қишлоқ жойларда янгиланган 

намунавий лойиҳалар бўйича арзон уй-жойлар қурилиши учун пудрат ташкилотларини танлаш юзасидан 
қайта тендер савдоларини эълон қилади

№ 2021-04 (ретендер)
Тендер савдолари эълон қилинган сана:  2021 йил 27 май

Тендер таклифларини тақдим этиш учун охирги муддат:  эълон чоп этилган санадан 30 кундан сўнг

Уй типлари

Бир дона уй  учун талаб этилади:

талаб этиладиган 
йиллик ўртача 

айланма маблағ 
(сўм)

талаб этиладиган 
молиявий ресурс 

миқдори 
(сўм)

қурилиш малакаси 
бўйича ўхшаш ҳажм 

ва характердаги 
шартнома (сўм)

Сўнгги 3 йил 
давомида 

бажарилган ер 
ишлари ҳажми м3

Сўнгги 3 йилда 
бажарилган 

бетон ишлари м3

Сўнгги 3 йилда 
қуриб битирилган 
уйлар майдони м2

Беш қаватли, бир подъездли,  
20 квартирали (2, 3 хонали) уйлар 6 000 000 000 1 350 000 000 3 200 000 000 900 500 900

лот 
№ Ҳудуд қишлоқ аҳоли

пункти номи
Квартира 

сони

Беш қаватли, бир подъездли, 20 квартирали 
2-3 хонали уйлар таклифларни топширишнинг 

охирги муддати
сони квартира уй рақами

ЖАМИ 20 1 20

291 Деҳқонобод т. Бешбулоқ 20 1 20 1 2021 йил 26 июнь 11:00

Шартнома (лот)лар рўйхати

«Қишлоқ қурилиш инвест» масъулияти чекланган жамияти инжиниринг компанияси маълум қилади:
«Ishonch» газетасининг 2021 йил 27 апрель №56 (4496) сонидаги «Қишлоқ қурилиш инвест» МЧЖ инжиниринг компанияси томонидан берилган «2021 йилда Осиё та-

раққиёти банки иштирокида Тошкент вилоятининг қишлоқ жойларида янгиланган намунавий лойиҳалар бўйича арзон уй-жойлар қурилиши учун пудрат ташкилотларини 
танлаш юзасидан тендер савдолари бўйича №2021-03» эълони бекор қилинади.


